ᑎᑎᕋᖅᑕᐅᓕᓵᖅᑐᖅ ᒪᓕᒐᐅᔪᑦ ᐊᒻᒪ ᑎᓕᔾᔪᑕᐅᔪᑦ ᐊᑖᓂ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᒧᑦ 

ᓇᐃᓪᓕᒋᐊᕐᓯᒪᔪᖅ ᐅᓂᒃᑳᓕᐊᖑᔪᖅ ᐱᔭᕆᐊᑭᓪᓕᑎᕆᔪᓄᑦ ᐊᒻᒪ ᐅᖃᕐᕕᐅᕙᒃᑐᑎᒃ 

ᓯᕗᓪᓕᖅᐹᖅ 

ᑏᓯᒻᐱᕆ 2003 ᒪᓕᒐᓕᐅᖅᑎᒃᑯᑦ ᐊᖏᓚᐅᖅᓯᒪᒻᒪᑕ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᒥᒃ (ᓄᓇᕗᒻᒥ). ᐱᒋᐊᖅᑐᒍ 2003-ᒥᑦ 2005-ᒧᑦ ᐆᒪᔪᓕᕆᓂᕐᒧᑦ ᒪᓕᒐᑎᒍᑦ ᐱᓕᕆᔨᐅᔪᑦ ᐱᓕᕆᕙᓪᓕᐊᓕᓚᐅᕐᒪᑕ ᐅᐸᓗᖓᐃᔭᖅᑐᑎᑦ ᑎᑎᕋᖅᐸᓪᓕᐊᓕᖅᑐᑎᒃ ᒪᓕᒐᒃᓴᐅᔪᓂᒃ ᐊᒻᒪ ᑎᓕᔾᔪᑕᐅᔪᓂᒃ ᐱᑕᖃᕆᐊᖃᖅᑐᓂᒃ ᐱᖁᔭᕐᔪᐊᖑᔪᑦ ᐊᑑᑎᖃᑦᑎᐊᕐᓂᐊᖅᐸᑦ. ᑎᑎᖃᖅᑕᐅᓕᓵᖅᑐᑦ ᐱᔭᕇᖅᑕᐅᓚᐅᖅᑐᑦ ᐅᐱᕐᖓᒃᓵᖓᓂ 2005. 

ᐆᒪᔪᓕᕆᓂᕐᒧᑦ ᒪᓕᒐᓕᕆᓂᕐᒧᑦ ᐱᓕᕆᔪᑦ ᐱᖃᓯᐅᔾᔨᓚᐅᖅᑐᑦ ᑭᒡᒐᑐᖅᑎᖃᖅᑐᑎᑦ ᐊᑐᓂᑦ ᐱᖓᓱᓂᓐ ᐊᕕᒃᑐᕐᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ,  ᑕᒪᒃᑯᐊ ᐱᔪᒪᔭᐅᔪᑦ ᑭᒡᒐᑐᖅᑕᐅᑦᑎᐊᕋᓗᐊᕐᒪᖔᑕ, ᐃᓚᒋᔭᐅᓂᖃᖅᑎᑕᐅᑦᑎᐊᖅᑐᑎᓪᓗ ᐱᕙᓪᓕᐊᓂᓕᒫᖓᓂ. ᑭᓯᐊᓂᓕ, ᖃᐅᔨᔭᐅᓕᓚᐅᕐᒥᔪᖅ ᑕᒪᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯ ᑲᑎᒪᔨᖏᑦ ᐃᓚᒋᔭᐅᒃᑲᓐᓂᕆᐊᖃᓚᐅᖅᑐᑦ. ᑕᐃᓐᓇ ᑐᕌᖅᑕᐅᓇᓱᐊᖅᑐᑦ ᐱᔭᐅᔪᓐᓇᖁᓪᓗᒍ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐊᒻᒪ ᐊᕕᒃᑐᕐᓯᒪᔪᓂ ᐆᒪᔪᓕᕆᔨᐅᔪᑦ ᑲᑐᔾᔨᖃᑎᒌᖏᑦ ᐅᖃᖃᑎᒋᔭᐅᒐᓱᐊᖃᑦᑕᓚᐅᖅᑐᑦ ᐸᕐᓇᑕᐅᓪᓗᑎᒃ ᐊᒻᒪ ᑲᒪᒋᔭᐅᓪᓗᑎᒃ 2005-ᒥ. 

ᐊᔾᔨᖏᑦ ᑎᑎᕋᖅᑕᐅᓕᓵᖅᑐᑦ ᒪᓕᒐᒃᓴᖏᑦ ᐊᒻᒪ ᑎᓕᔾᔪᑕᐅᔪᑦ ᐊᑐᐃᓐᓇᐅᑎᑕᐅᔪᑦ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᐅᐱᕐᖓᓵᒃᑯᑦ 2005, ᐊᒻᒪ ᐊᒥᓱᒃᑲᓐᓂᐅᔪᑦ ᐊᔾᔨᖏᑦ ᑐᓂᔭᐅᑲᓐᓂᓚᐅᕐᒥᔪᑦ ᓰᑎᒻᐱᕆ 20005. ᐃᓕᑕᕆᔭᐅᓕᓚᐅᖅᑐᖅ ᑕᒪᒃᑯᐊ ᐊᒥᓲᓂᖏᓐᓄᑦ ᐊᒻᒪ ᐱᔭᕆᐊᑐᓂᖏᓐᓄᑦ ᑕᒪᒃᑯᐊ, ᓄᓇᓕᓐᓂ ᐆᒪᔪᕐᓂᐊᑎᒃᑯᓐᓄᑦ ᑲᑎᒪᔨᐅᔪᑦ ᐃᑲᔪᖅᑐᑕᐅᑲᓐᓂᕆᐊᖃᖃᑦᑕᓚᐅᖅᑐᑦ ᐊᒻᒪ ᐃᑲᔪᖅᑕᐅᑲᓐᓂᖅᑐᑎᒃ ᕿᒥᕐᕈᓂᖏᓐᓄᑦ ᐊᒻᒪ ᑐᑭᓯᓇᓱᐊᕐᓂᖏᓐᓄᑦ ᑕᒪᒃᑯᐊ ᐱᔭᒃᓴᐅᔪ. ᑕᒪᓐᓇ ᐃᓱᒪᒋᓪᓗᒍ, ᐱᓕᕆᕕᐅᔪᖅ ᐊᕕᒃᑐᕐᓯᒪᔪᓂ ᐊᒥᓱᑲᓪᓚᐅᔪᓂ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᑦ ᑐᑭᓯᒋᐊᖅᑎᑦᑎᒃᑲᓐᓂᕋᓱᐊᖅᑐᑎᑦ ᑭᒡᒐᑐᖅᑎᐅᔪᓄᑦ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᖏᔨᓐᓄᑦ. ᐊᐱᖅᑯᑕᐅᔪᑦ ᑭᐅᔭᐅᖃᑦᑕᓚᐅᖅᑐᑦ, ᐊᒻᒪ ᓇᓗᓇᐃᕐᓯᒪᔪᑦ ᐅᖃᐅᓯᒃᓴᕆᔭᐅᔪᑦ ᑭᒡᒐᑐᖅᑎᑕᐅᔪᓂ ᓂᐱᓕᐅᖅᑕᐅᖃᑦᑕᓚᐅᖅᑐᑦ, ᑭᓯᐊᓂᓕ ᐱᔾᔪᑎᓪᓗᐊᑕᕆᓚᐅᖅᑕᖓ ᐊᒻᒪ ᐃᑲᔪᕐᓗᑎᒃ ᑐᑭᓯᒋᐊᖅᑎᑦᑎᑲᓐᓂᕋᓱᐊᖅᑐᑎᑦ, ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᑐᑭᓯᓇᓱᐊᖅᑎᓪᓗᒋᑦ ᑕᒪᒃᑯᓂᖓ ᑎᑎᕋᕐᓯᒪᔪᓂᒃ. 

ᐃᓕᓐᓂᐊᕐᓂᕐᒥᒃ ᐃᓗᓕᖏᑦ, ᐋᖅᑭᒃᓯᒪᓂᖏᑦ ᐊᒻᒪ ᖃᓄᖅ ᑲᒪᒋᔭᐅᓂᖓ

ᐃᓕᓐᓂᐊᕐᓂᐅᔪᑦ ᒪᑯᓇᓂᖃᑦᑕᓚᐅᖅᑐᑦ ᐅᑯᓇᓂ ᐅᓪᓗᖏᓐᓂ: 

· ᕿᑎᕐᒥᐅᑦ
– ᐊᒃᑑᕝᕙ 18-20, ᐃᖃᓗᑦᑑᑦᑎᐊᒥ

· ᑭᕙᓪᓕᖅ
– ᐊᒃᑑᕝᕙ 25-27, ᑲᖏᖅᖠᓂᕐᒥ

· ᕿᑭᖅᑖᓗᒃ
– ᐊᒃᑑᕝᕙ 30-ᓅᕕᒻᐱᕆ 1, ᐃᖃᓗᓐᓂ

ᑲᑎᒪᔭᖅᑐᖅᓯᒪᔪᑦ ᑐᓂᐅᔭᖃᑦᑕᓚᐅᖅᑐᑦ ᓇᐃᓪᓕᒋᐊᕐᓯᒪᔪᓂᒃ ᐊᒻᒪ ᐊᑕᖐᔪᓂᒃ ᑎᑎᕋᖅᑕᐅᓕᓵᖅᓯᒪᔪᓂᒃ ᒪᓕᒐᒃᓴᓂᒃ ᐊᒻᒪ ᑎᓕᔾᔪᑕᐅᔪᓂᒃ. ᓯᕗᓪᓕᖅᐹᒥᒃ ᐅᓂᒃᑲᕆᔭᐅᔪᖅ ᓇᓗᓇᐃᕐᓯᓯᒪᔪᖅ ᐱᔾᔪᑎᖓᓂᒃ, ᐃᓕᖅᑯᓯᐅᓂᐊᖅᑐᓂᒥᒃ ᐊᒻᒪ ᐃᓕᓐᓂᐊᕐᓂᕐᒧᑦ ᑐᕌᒐᕆᔭᐅᔪᓂᒃ, ᑭᓯᐊᓂᓕ ᑎᒥᓪᓗᐊᑕᖓ ᐃᓕᓐᓂᐊᕐᓂᐅᔪᑉ ᓇᓗᓇᐃᔭᐃᖃᑦᑕᓚᐅᖅᑐᑦ ᑐᖏᓕᕆᑯᑕᖑᔪᑦ ᐃᓛᒃᑯᖅᑕᐅᓪᓗᑎᒃ ᕿᒥᕐᕈᔭᐅᓪᓗᑎᒃ ᓇᐃᓪᓕᒋᐊᕐᓯᒪᔪᑦ ᑐᒃᓯᕋᐅᑕᐅᔪᑦ ᒪᓕᒐᒃᓴᐅᖁᔭᐅᔪᑦ ᐊᒻᒪ ᑎᓕᔾᔪᑕᐅᖁᔭᐅᔪᑦ. ᐅᖃᐅᓯᕆᔭᐅᓚᐅᖅᑐᑦ ᐊᒻᒪ ᐅᖃᖃᑎᒋᒍᑕᐅᖃᑦᑕᓚᐅᖅᑐᑦ ᐃᒪᐃᓕᖓᓚᐅᖅᑐᑦ ᐃᓄᒃᑎᑐᑦ/ᐃᓄᐃᓐᓇᖅᑐᓐ ᐊᒻᒪ ᖃᓪᓗᓈᑎᑐᑦ, ᑕᐃᒪᐃᑦᑕᕆᐊᖃᕋᐃᒻᒪᑦ. ᑲᑎᒪᓂᖃᖅᑎᓪᓗᒋᑦ ᑕᐃᒃᑯᐊ ᑲᑎᒪᖃᑕᐅᔪᑦ ᐊᐱᖅᓱᕈᓐᓇᓚᐅᖅᑐᑦ, ᓇᓗᓇᐃᕐᓯᒋᐊᖁᔨᕙᑦᑐᑎᑦ, ᐅᕝᕙᓗ ᐅᖃᐅᓯᖃᖅᑐᑎᑦ ᐅᖃᐅᓯᕆᔪᒪᔭᒥᓂᒃ ᑕᐃᒃᑯᐊ ᑎᑎᕋᕐᓯᒪᔪᑦ ᕿᒥᕐᕈᔭᐅᑎᓪᓗᒋᑦ. 

ᐊᑐᓂᑦ ᐅᖃᐅᓯᐅᔪᓄᑦ, ᑭᒡᒐᑐᖅᑎᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ ᐅᕝᕙᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐅᖃᐅᓯᖃᖃᑦᑕᓚᐅᖅᑐᑦ ᑲᑐᔾᔨᖃᑎᒌᖑᔪᑦ ᐃᓱᒪᒋᔭᖏᓐᓂᒃ ᐊᒻᒪ ᑭᐅᖃᑦᑕᖅᑐᑎᒃ ᐊᐱᖅᑯᑕᐅᔪᓂᒃ, 

ᐅᕝᕙᓗ ᓂᓪᓕᖅᐸᑦᑐᑎᒃ ᐅᖃᐅᓯᕆᔭᐅᔪᓄᑦ, ᑕᐅᒃᑯᓄᖓ ᑲᑎᒪᖃᑕᐅᔪᓄᑦ. ᑕᐃᒪᓕ ᐊᒥᓱᐊᖅᑎᓂᕐᓴᐅᓪᓗᑎᒃ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐᓂ ᐊᒻᒪ ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑭᓯᓇᕐᓯᑎᑦᑎᒋᐊᖃᑦᑕᓚᐅᖅᑐᑦ ᐅᕝᕙᓗ ᑐᓴᒃᑲᓐᓂᕈᒪᕙᒃᑐᑎᑦ ᐃᓕᓐᓂᐊᕐᓂᖃᖅᑎᓪᓗᒋᑦ. 

ᑲᑎᒪᔭᖅᑐᕐᓯᒪᔪᑦ ᐅᖃᖃᑦᑕᓚᐅᖅᑕᖏᑦ: 

ᑕᒪᒃᒥᑲᓴᒃ, ᐃᓕᓐᓂᐊᕐᓂᐅᔪᑦ ᑐᑭᓯᒋᐊᕐᕕᓪᓗᐊᑕᐅᓚᐅᕐᒪᑕ, ᑭᐅᕙᑦᑐᑎᒃ ᐊᐱᖅᑯᑕᐅᔪᓂᒃ, ᐊᒻᒪ ᐃᓗᐊᓃᑦᑐᓂᒃ ᓇᓗᓇᐃᕐᑐᐃᒋᐊᖅᑐᑎᒃ. ᐊᑯᓂᐅᓂᕐᓴᐅᔪᖅ ᑲᒪᒋᔭᐅᓚᐅᖅᑐᑦ ᓇᓗᓇᐃᔭᐃᓂᕐᒧᑦ ᑕᒪᒃᑯᓂᖓ ᐱᖁᔭᕐᔪᐊᒥᒋᖅᑐᓂ ᐅᕝᕙᓗ ᒪᓕᒐᖏᓐᓂᒃ, ᐱᓗᐊᓚᐅᓐᖏᑦᑐ ᓄᑖᖑᔪᓂᒃ ᑎᑎᕋᕐᓯᒪᔪᓂ ᐅᕝᕙᓗ ᒪᓕᒐᖏᓐᓂᒃ ᐃᓕᔭᐅᔪᒪᔪᓂ. ᐊᑯᓂᐅᓂᕐᓴᐅᔪᖅ ᐃᓕᓐᓂᐊᕐᓂᐅᔪᒥᒃ ᑕᒪᒃᑯᐊ ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᓗᐊᖅᐸᑦᑐᑎᒃ ᐊᒻᒪ ᓇᓗᓇᐃᔭᐃᒃᑲᓂᖅᑐᑎᒃ ᐆᒪᔪᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᐃᓱᒫᓗᒍᑕᐅᔪᓂᒃ ᑕᕝᕙᓂ ᐃᓕᒪᒻᒪᕆᓐᖏᑦᑐᓂᒃ ᒪᓕᒐᒃᓴᐅᔪᓂ, ᐅᕝᕙᓗ ᒪᓕᒐᑎᒍᑦ ᑭᐅᔭᕆᐊᖃᓐᖏᒻᒪᕆᑦᑐᓂ. ᑕᒪᒃᑯᐊ ᐅᖃᖃᑎᒌᓐᓂᐅᔪᑦ ᐊᒻᒪ ᐅᖃᐅᓯᒃᓴᑐᐃᓐᓇᐃᑦ ᑎᑎᕋᖅᑕᐅᓯᒪᓐᖏᑦᑐᑦ ᑐᕌᖓᓚᐅᓐᖏᒻᒪᑕ ᒪᓕᒐᒃᓴᖏᓐᓄᑦ ᑎᓕᔭᐅᔾᔪᑎᓄᓪᓗ. 

ᐅᑯᐊ ᐊᑖᓂᑦᑐᑦ ᐃᓱᒪᒋᔭᐅᒐᔪᓚᐅᖅᑐᑦ ᐊᒻᒪ ᓇᓗᓇᐃᕐᓯᒪᓪᓚᕆᑦᑐᑦ ᐃᓱᒫᓗᒍᑕᐅᓚᐅᖅᑐᑦ ᐅᖃᐅᓯᐅᖃᑦᑕᓚᐅᖅᑐᑦ ᐃᓕᖅᑯᓯᕆᔭᐅᓂᖓᓂᒃ ᑎᑎᕋᖅᑕᐅᓕᓵᖅᑐᑉ ᒪᓕᒐᒃᓴᐅᔪᒃ ᐊᒻᒪ ᑎᓕᔾᔪᑕᐅᔪᑦ. ᑕᐃᒃᑯᐊ ᓈᓴᐅᓯᖅᓱᖅᓯᒪᔪᑦ ᐅᖃᐅᑕᐅᓯᒪᔪᑦ ᐊᑖᓂ ᒪᓕᓗᐊᖅᓯᒪᔪᑦ ᒪᓐᓇᕐᓂᓴᐅᓂᖅᐹᒥ ᑎᑎᕋᖅᑕᐅᓕᓵᖅᓯᒪᔪᓂᒃ. ᑭᐅᔾᔪᑕᐅᔪᑦ ᐊᕙᑎᓕᕆᔨᒃᑯᓐᓄᑦ ᐊᑐᓂᑦ ᐅᖃᐅᓯᐅᔪᒧᑦ ᐅᕕᖓᓪᓗᒋᑦ ᑎᑎᕋᕐᓯᒪᔪᑦ ᐊᑎᑦᑎᐊᖓᓂ ᐅᖃᐅᓯᕆᔭᐅᖃᑦᑕᓚᐅᖅᑐᑦ. 

1) ᑕᒪᕐᒥᓕᒫᖅ ᐱᖓᓱᓂ ᐃᓕᓐᓂᐊᕐᓂᐅᔪᓂᒃ, ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᐊᑯᓂᐅᓂᖓᓂᒃ ᐃᓕᓐᓂᐊᕐᓂᕐᒧᑦ, ᐊᒻᒪ ᑕᒪᕐᒥᒃ ᐃᓕᖅᑯᓯᐅᔪᖅ, ᕿᓚᒻᒥᐅᓗᐊᕐᒪᑦ. 

ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᑐᑭᓯᒋᐊᕐᕕᓪᓗᐊᑕᐅᓂᐊᕐᓚᐅᕐᒪᑕ, ᐃᓱᒪᐅᓕᕈᑕᐅᓇᓱᐊᕐᓇᑎᒃ ᑕᒪᒃᑯᓇᓐᖓᑦ ᐃᓚᒋᔭᐅᔪᓂᒃ. ᐊᒡᒋᐸᓪᓕᐊᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ, NQL ᐊᒻᒪ ᑲᑎᓪᓗᒋᑦ ᐆᒪᔪᖅᑕᐅᔪᓐᓇᖅᑐᑦ ᒥᒃᓵᓄ ᐃᓕᓐᓂᐊᕐᓂᐅᔪᑦ ᑐᑭᓯᓇᖅᓯᑎᑦᑎᒋᐊᑲᓐᓂᐅᑕᐅᔪᓐᓇᕐᓂᐊᖅᑐᑦ, ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᒋᔭᖏᑦ ᐱᕕᖃᖅᑎᑦᑎᑲᓐᓂᕋᔭᕆᓪᓗᑎᒃ. 
2) ᕿᑎᕐᒥᐅᓂ ᑭᒡᒐᑐᖅᑐᑦ ᐃᑲᔪᖅᑐᐃᓚᐅᓐᖏᑦᑐᑦ ᓴᖅᑮᓂᕐᒧᑦ ᑲᑎᑦᑐᒋᑦ ᐆᒪᔪᕐᑕᐅᔪᓐᓇᖅᑐᑦ ᖃᕐᕕᐅᔪᓄᑦ. ᑕᐃᒪᓕ ᐃᒪᐃᒐᔪᑦᑐᖅ, ᐅᖃᐅᓯᖃᓚᐅᖅᑐᑦ ᑕᒪᒃᑯᐊ ᖃᕐᕕᐅᔪᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ. 
ᐱᓕᕆᕕᐅᔪᖅ ᐅᖃᓕᓚᐅᖅᑐᑦ ᑕᒪᒃᑯᐊ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ ᐋᖅᑭᒃᑕᐅᖁᓐᖏᑦᑐᒋᑦ ᖃᕐᕕᓐᓄᑦ ᒫᓐᓇᐅᔪᖅ. 

3) ᕿᑎᕐᒥᐅᓂ ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᓚᐅᖅᑐᑦ ᐊᒥᓱᑲᓪᓚᐅᔪᑦ ᑕᒪᒃᑯᐊ ᑐᒃᑐᐃᑦ ᐃᕐᓂᐅᕐᕕᒋᕙᒃᑕᖏᑦ ᐅᖃᐅᑕᐅᓯᒪᔪᑦ ᓇᓗᓇᐃᖅᑕᐅᓯᒪᓂᐊᕐᒪᑕ ᐱᐅᖅᓱᐊᖅᑕᐅᕕᐅᓗᑎᒃ, ᑭᓯᐊᓂ ᐊᑕᖏᓐᖏᓪᓗᒋᑦ. ᐊᐱᕆᓚᐅᖅᑐᑦ ᖃᓄᐃᒻᒪᑦ ᑕᒪᒃᑯᐊ ᐃᓂᕐᐅᕕᐅᔪᑦ ᑐᒃᑐᓄᑦ ᐃᓚᖓᒍ ᓱᒻᒪᑦ ᓴᐳᑎᑕᐅᓯᒪᔪᓐᓇᖏᒻᒪᖔᑕ. 

ᑕᒪᒃᑯᐊ ᐃᕐᓂᐅᕐᕕᐅᕙᒃᑐᑦ ᓴᐳᑎᔭᐅᓯᒪᔪᒫᕐᓂᐊᖅᑐᑦ ᐱᐅᖅᓱᐊᖅᑕᐅᓗᑎᒃ ᐱᑕᖃᖅᐸᒌᕐᒪᑕ ᒪᓕᒐᐅᔪᒥᒃ, ᐊᒻᒪ ᑕᒪᓐᓇ ᑲᔪᑦᑎᔾᔭᐅᔪᒪᑐᐃᓐᓇᖅᑐᖅ. ᖃᐅᔨᓴᖅᑕᐅᑲᓐᓂᕆᐊᖃᒻᒪᕆᑦᑐᑦ ᐊᒻᒪ ᐅᖃᖃᑎᒋᒍᑕᐅᒃᑲᓂᖃᑦᑕᕐᓗᓂ ᓇᓗᓇᐃᖅᑐᑦᑎᐊᕐᓂᐊᕐᒪᑕ ᐊᒻᒪ ᐱᔾᔪᑎᖃᕆᐊᖃᕐᓂᖏᑦ ᓇᓗᓇᐃᕐᓗᒋᑦ ᐃᓚᒃᑲᓐᓂᖏᓐᓄᑦ. 

4) ᑲᑎᒪᔭᖅᑐᕐᓯᒪᔪᓕᒫᑦ ᐱᖓᓱᓂ ᐃᓕᓐᓂᐊᕐᓂᐅᔪᓂ ᐃᑲᔪᖅᑐᐃᓚᐅᓐᖏᑦᑐᑦ ᑐᖁᑕᐅᑦᑕᐃᓕᔭᐅᖁᔭᐅᓂᖏᓐᓂᒃ ᑐᓗᒐᐃᑦ. 

ᐱᓕᕆᕕᐅᔪᖅ ᓄᖅᑲᖓᑎᑦᑎᔪᓐᓃᖅᑐᖅ ᑐᖁᑕᐅᖃᑦᑕᕐᓂᖏᓐᓂᒃ ᑐᓗᒐᐃᑦ. 

5) ᑭᕙᓪᓕᕐᒥᐅᑦ ᑲᑎᒪᖃᑕᐅᔪᑦ ᐃᓱᒫᓗᒍᑎᖃᓚᐅᖅᑐᑦ ᑕᐃᓐᓇ ᐱᔭᐅᔪᒪᕐᓂᐊᖅᑐᖅ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᐊᒃᖤᓐᓄᑦ ᖃᑦᑎᓐᓇᐅᓗᐊᕐᒪᑕ ᐃᓱᒪᒋᓪᓗᒋᑦ ᐊᒥᓲᓂᖏᑦ ᓄᓇᓕᐅᔪᑦ/ᐊᖑᓇᓱᑦᑎᐅᔪᑦ. 

ᐱᓕᕆᕕᐅᔪᑦ ᐃᒪᐃᒍᓐᓃᖅᑐᑦ ᑲᑎᑦᑐᒋᑦ ᐱᔭᐅᔪᓐᓇᖅᑐᓂ ᐋᖅᑭᓯᒪᓐᖏᓪᓗᑎᒃ ᐊᒃᖤᓐᓄᑦ ᒫᓐᓇᐅᔪᖅ. 

6) ᑭᕙᓪᓕᕐᒥ ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᑕᐃᒃᑯᐊ ᑐᖁᑕᐅᑦᑕᐃᓕᒋᐊᖃᕈᓐᓃᕐᓗᑎᒃ ᓇᓄᐃᑦ ᐃᒪᓐᓇᓂ ᐅᑭᐅᖃᖅᑎᓪᓗᒋᑦ, ᐊᖏᓂᕆᔭᖏᑦ ᐊᑐᖅᑕᐅᖔᕐᓗᑎᒃ. 

ᒪᓕᑦᑐᒍ ᓇᓄᓕᕆᓂᕐᒧᑦ ᐊᖏᖃᑎᒌᒍᑕᐅᔪᖅ ᐊᖏᕈᑕᐅᓯᒪᔪᖅ ᑕᒪᕐᒥᒃ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, ᓴᐳᑎᔭᐅᓯᒪᔭᕆᐊᖃᖅᑐᑦ ᑲᑎᓐᖓᕙᒃᑐᑦ ᓇᓄᐃᑦ, ᐅᑭᐅᖏᑦ ᐊᑎᖅᑕᖏᑕ ᑕᒪᒃᑯᐊ ᐊᑐᖅᑕᐅᕙᒻᒪᑕ ᑐᑭᓕᐅᖅᑕᐅᓪᓗᑎᒃ ᐃᓚᒌᓐᓂᖏᓐᓄᑦ ᓇᓄᐃᑦ. ᐅᑭᐅᖓ ᐅᕝᕙ ᐊᕐᓇᐅᓂᖓ ᐊᖑᑕᐅᓂᖓ ᐊᑎᖅᑕᓕᐅᑉ ᐃᓱᒪᒋᔭᐅᓗᐊᓐᖏᑦᑐᖅ, ᓴᐳᑎᔭᐅᓯᒪᑦᑕᑐᐊᖅᐸᑕ ᐃᓚᒌᖑᔪᑦ ᑲᑎᓐᖓᔪᑦ. 

7) ᐃᓚᖏᑦ ᑭᕙᓪᓕᒥ ᑲᑎᒪᔭᖅᑐᕐᓯᒪᔪᑦ ᐃᓱᒪᓚᐅᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᐃᖏᕐᕋᓲᓄᑦ ᐊᑐᕈᓐᓇᕆᐊᖃᕋᓗᐊᕐᒪᑕ ᖃᓪᓗᓈᓂᒃ ᓇᓐᓂᐊᑎᑦᑎᑎᓪᓗᒋᑦ. 

ᖃᓄᐃᑦᑐᑐᐃᓐᓇᖏᓐᓂᖏᑦ ᐃᖏᕐᕋᓲᓂᒃ ᖃᓪᓗᓈᓂᒃ ᓇᓐᓂᐊᕈᔾᔨᓯᒪᑎᓪᓗᒋᑦ ᐱᑕᖃᕆᐊᖃᖅᑐᖅ ᐊᑐᓕᖅᑎᑕᐅᓂᐊᖅᐸᑦ ᑲᓇᑕᒥ ᒪᓕᑦᑕᕆᐊᖃᖅᑕᖏᑦ ᒪᓕᓪᓗᒋᑦ ᓯᓚᕐᔪᐊᒥ ᐊᖏᖃᑎᒌᒍᑕᐅᓯᒪᒧᖅ ᓴᐳᑎᔭᐅᓯᒪᓂᖏᓐᓄᑦ ᓇᓄᐃᑦ ᓇᔪᖅᑕᖏᓪᓗ. 

8) ᑭᕙᓪᓕᕐᒥᐅᑕᐅᔪᑦ ᐊᒥᓲᓂᕐᓴᐅᔪᑦ ᐃᑲᔪᖅᑐᑕᐃᓚᐅᓐᖏᑦᑐᑦ ᑐᒃᓯᕋᐅᑕᐅᔪᒥᒃ ᑲᒪᔾᔪᑕᐅᓂᐊᖅᑐᒥᒃ ᐅᒥᒻᒪᓐᓄᑦ ᓄᓇᒥᑦᑐᓂᒃ ᑭᓯᐊᓂ ᐅᒥᒻᒪᒐᓱᐊᕈᓐᓇᕐᓗᑎᒃ ᑕᒪᒃᑯᐊ ᐅᒻᒥᒪᐅᔪᑦ ᐊᒥᓱᕈᖅᐸᓪᓕᐊᓂᐊᖅᐸᑕ. 

ᐱᓕᕆᕕᐅᔪᖅ ᐋᖅᑭᒋᐊᖅᓯᓯᒪᔪᖅ ᐊᒥᓲᓂᖏᑕ ᓇᓗᓇᐃᕐᓯᒪᓂᖏᓐᓂᑦ ᐊᒻᒪ ᑲᒪᒋᔭᐅᓂᖏᓐᓄᑦ ᐅᒥᒻᒪᐃᑦ ᒪᓕᓐᓂᐊᕐᓗᑎᒃ ᐊᑲᐅᒋᔭᐅᓂᕐᓴᐅᔪᓂᒃ ᑭᕙᓪᓕᕐᒥ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ. ᐱᓗᐊᖅᑐᒥᒃ, ᒫᓐᓇᐅᔪᖅ ᐊᑐᖅᑕᐅᖁᔭᐅᔪᖅ ᐱᔪᓐᓇᖅᑎᑦᑎᓂᐊᖅᑐᖅ ᐅᒥᒻᒪᒍᓐᓇᕐᓗᑎᒃ ᓇᒥᑐᐃᓐᓇᖅᑑᓂᒃ ᐅᒥᒻᒪᐅᔪᓂᒃ, ᓄᓇᒥᑐᐃᓐᓇᐅᖏᑦᑐᖅ. 

9) ᐊᑕᐅᓯᖅ ᑲᑎᒪᖅᑐᕐᓯᒪᔪᖅ ᐅᖃᓚᐅᖅᑐᖅ ᐊᑐᖅᑎᑕᐅᓐᖏᒃᑲᐃᓐᓇᕐᓗᓂ 20 kg ᓂᕿᒥᒃ ᓇᓂᔭᐅᔪᒥᒃ ᒪᓕᓪᓗᒍ ᐃᓚᖓ 24 ᓚᐃᓴᓂ ᐊᒻᒪ ᓂᕕᖓᑖᖃᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᐊᖏᓪᓕᒋᐊᖅᑕᐅᔭᕆᐊᖃᖅᑐᖅ. ᖃᑦᑎᒧᖁᔭᐅᒻᒪᖔᖅ ᓇᓗᓇᐃᖅᑕᐅᓚᐅᓐᖏᑦᑐᖅ. 

ᒪᓕᒐᐅᔪᑦ ᐱᑐᐃᓐᓇᐅᕈᔪᐃᓐᓇᕐᒪᑕ ᐊᐅᓪᓚᖅᑎᑦᑎᓂᕐᒧᑦ ᓄᓇᕗᑦ ᓯᓚᑕᓄᑦ, ᑕᐅᖅᓯᓂᕐᒧᑦ ᐊᒻᒪ ᐊᐅᓪᓚᖅᑎᑦᑎᖃᑦᑕᐅᑎᖃᑦᑕᕐᓂᕐᒧᑦ ᒥᑭᖅᓴᐅᔪᓂ ᐃᒻᒥᓄᑦ ᐊᑐᖅᑕᐅᓂᐊᖅᑐᓂᒃ ᐆᒪᔪᒥᓂᐅᔪᓂᒃ. ᐊᐅᓪᓚᖅᑎᑦᑎᓂᐅᔪᖅ 20kg ᐅᖓᑖᓂ ᐃᓱᒪᒋᔭᐅᒻᒪᑦ ᓲᕐᓗ ᓂᐅᕐᕈᑎᖃᖃᑦᑕᓂᕐᒧᑦ ᖃᓂᓐᓂᕐᓴᐅᒐᔭᕐᒪᑦ, ᑕᐃᒪᐃᒃᐸᓪᓗ ᑕᒪᒃᑯᐊ ᐊᒥᓱᕈᕆᐊᕋᔭᖅᑐᑎᑦ ᐊᖑᓇᓱᑦᑕᐅᕙᑦᑐᑦ.  ᑕᒪᓐᓇ ᑲᒪᒋᔭᐅᑦᑎᐊᖅᐸᑦ ᑕᐃᒪᐃᓕᖓᑎᓪᓗᒍ ᑐᑭᓯᒋᐊᕈᑎᒃᑲᓐᓂᐅᓂᐊᖅᑐᖅ ᐆᒪᔪᐃᑦ ᑲᒪᒋᔭᐅᓂᖏᓐᓄᑦ ᐃᓱᒪᓕᐅᕈᑕᐅᕙᓪᓕᐊᖃᑦᑕᕐᓂᐊᖅᑐᓄᑦ. 

10) ᐊᒥᓱᑲᓪᓚᐅᔪᑦ ᑲᑎᒪᔭᖅᑐᖅᓯᒪᔪᑦ ᐅᖃᓚᐅᖅᑐᑦ ᐃᓱᓕᕝᕕᖃᕆᐊᖃᕐᒪᑦ ᐊᑕᐅᓯᖅ ᐊᖑᓇᓱᑦᑎ ᐊᑕᐅᓯᕐᒧᑦ ᖃᓪᓗᓈᒧᑦ ᐊᖑᓇᓱᑦᑎᑕᒧᑦ, ᒪᕐᕉᖏᓪᓗᑎᒃ, ᑕᐃᒪᐃᓕᖓᔫᔮᕐᒪᑦ ᐃᓚᖓᓂ 29(6) ᓚᐃᓴᓂ ᐊᒻᒪ ᓂᕕᖓᑖᓂ ᒪᓕᒐᐅᔪᓂ. 

ᒫᓐᓇᐅᔪᖅ ᒪᓕᒐᐅᔪᓂᒃ ᓇᓗᓇᐃᕐᓯᓯᒪᓪᓚᕆᑦᑐᖅ ᐆᒪᔪᒥᒃ- ᑐᒃᑐᓄᑦ ᐃᓱᓕᕝᕕᖃᕐᒪᑦ ᒪᕐᕉᓗᑎᒃ ᐊᖑᓇᓱᒃᑏᑦ ᐊᑕᐅᓯᕐᒧᑦ ᐊᐅᓪᓚᐅᔾᔨᔨᐅᔪᒧᑦ, ᐅᒥᒻᒪᓐᓄᑦ ᐊᒻᒪ ᓇᓄᕐᓄᑦ ᐊᑕᐅᓯᐅᓗᓂ ᓇᓐᓄᒐᓱᐊᖅᑐᖅ ᐊᑕᐅᓯᕐᒥ ᐊᐅᓪᓚᐅᔾᔨᔨᖃᕐᓗᓂ. ᐃᒪᐃᒐᔪᒃᐸᑦᑐᑦ ᑕᒪᒃᑯᐊ ᐊᐅᓪᓚᐅᔾᔨᔨᐅᔪᑦ ᐃᑲᔪᖅᑎᖃᒃᑲᓐᓂᕋᔪᒃᑐᑦ ᐃᑲᔪᖅᑎᖃᑐᐃᓐᓇᖅᑐᑎᓪᓘᓐᓃᑦ ᐊᐃᒃᐸᖃᕐᓂᐊᖅᑐᓂᒃ ᖃᓪᓗᓈᓂ ᐊᖑᓇᓱᒃᑐᓂᒃ - ᐅᖓᑖᓂᒻᒪᕆᑦᑐᑦ ᒪᓕᒋᐊᖃᖅᑎᑕᐅᓂᖏᓐᓄᑦ ᒪᓕᒐᑎᒍᑦ. ᐱᓕᕆᕕᐅᔪᑦ ᐃᓱᒪᔪᑦ ᑕᒪᒃᑯᐊ ᐊᐅᓪᓚᐅᔾᔨᔨᐅᔪᑦ ᖃᐅᔨᓇᓱᒋᐊᖃᖅᑐᑦ ᖃᓄᖅ ᓈᒻᒪᒃᑲᔭᕐᒪᖔᖅ ᐊᐅᓪᓚᐅᔾᔨᔨᓄᑦ ᐊᖑᓇᓱᑦᑐᓄᓪᓗ (1:1 ᐅᕝᕙᓗ 1:2) ᒪᓕᓪᓗᒋᑦ ᖃᓄᐃᑦᑑᓂᖏᑦ ᐆᒪᔪᐃᑦ, ᖃᖓᒃᑯᑦ ᐊᕐᕌᒍᒥ ᐊᒻᒪ ᖃᓄᐃᑦᑐᒥ ᐊᖑᓇᓱᓐᓂᕐᒥᒃ ᓴᖅᑭᔮᖅᑎᑦᑎᒻᒪᖔᑕ. 

11) ᐊᑕᐅᓯᖅ ᑲᑎᒪᔭᖅᑐᖅᓯᒪᔪᖅ ᐅᖃᓚᐅᖅᑐᖅ ᑕᒪᒃᑯᐊ ᐱᔭᐅᓇᓱᓐᓂᕆᕙᒃᑕᖏᑦ ᑭᒡᒐᕕᐅᔪᑦ ᐱᒋᐊᕈᓐᓇᕆᐊᖃᖅᑐᑦ ᐋᒡᒋᓯ 15, ᑕᐃᒃᓱᒪᓂᐅᓕᖅᑐᖅ ᑎᖏᖃᑦᑕᓕᓲᖑᒻᒪᑕ. 

ᒪᓕᑦᑐᒍ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᐅᓂᒃᑳᒥ ᐊᑐᓕᖁᔭᐅᓯᒪᔪᑦ, ᐱᐅᖅᓱᐊᕋᓱᐊᕐᓂᕐᒧᑦ ᐃᒪᐃᖁᔭᐅᔪᖅ ᒪᑐᐃᖓᖃᑦᑕᕐᓂᐊᕐᓗᓂ ᑭᒡᒐᕕᒐᓱᐊᕐᓂᕐᒧᑦ ᓯᑎᒻᐱᕆ 1-ᒥ ᐊᒃᑐᕝᕙ 31-ᒧᑦ. 

12) ᐊᑕᐅᓯᖅ ᑲᑎᒪᔭᖅᑐᕐᓯᒪᔪᖅ ᐅᖃᓚᐅᖅᑐᖅ ᑕᒪᓐᓇ ᐅᒥᒻᒪᒐᓱᒍᓐᓇᕐᓂᖅ ᒪᑐᐃᖓᔭᕆᐊᖃᖅᑐᖅ ᐊᕐᕌᒍᓗᒃᑖᖅ. 

ᒪᓕᑦᑐᒍ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑐᑦ ᐅᓂᒃᑳᒥ ᐊᑐᓕᖁᔭᐅᓯᒪᔪᓂ, ᐱᐅᖅᓱᐊᕐᓂᕐᒧᑦ ᐱᔾᔪᑎᒋᓪᓗᒍ ᒪᑐᓯᒪᖃᑦᑕᖁᔭᐅᒻᒪᑦ ᐊᒥᑲᓪᓚᐅᔪᓄᑦ ᐅᒥᒻᒪᓐᓄᑦ ᐊᔾᔨᒌᓐᖏᑦᑐᓄᑦ. ᖃᐅᔨᒪᔭᕆᐊᖃᕆᕗᒍ ᐃᓚᖏᓐᓄᑦ ᐅᒥᒻᒪᐅᔪᓄᑦ ᒪᑐᓯᒪᔭᕆᐊᖃᖅᑐᑎᒋᔭᐅᓇᓂ. 

13) ᐊᑕᐅᓯᖅ ᑲᑎᒪᖃᑕᐅᔪᖅ ᐊᑐᓕᖁᔨᓚᐅᖅᑐᖅ ᐊᑕᐅᓯᕐᒥᖑᓐᓂ ᑭᒡᒐᕕᐊᕐᔪᒻᒥ ᐊᖑᒻᒥ ᐱᔭᐅᔪᖃᖃᑦᑕᕐᓗᓂ ᓂᐅᕐᕈᑎᒃᓴᐅᓂᐊᖅᑐᒥᒃ. 

ᒪᓕᓪᓗᒍ ᑲᑎᑦᑐᒋᑦ ᐊᒥᓲᓂᖏᑦ ᐱᔭᐅᔪᓐᓇᖅᑐᑦ ᐅᓂᒃᑳᒥ ᐊᑐᓕᖁᔭᐅᔪᓂᑦ, ᐃᓱᒪᒋᔭᐅᓐᖏᒻᒪᑦ ᐱᐅᖅᓱᐊᓂᕐᒧᑦ ᐱᔾᔪᑎᖃᕆᐊᖏᓐᓂᑦ ᐊᕐᓇᐅᑉᐸᑦ ᐊᖑᑕᐅᑉᐸᑦ ᑭᒡᒐᕕᐊᕐᔪᒃ. ᑭᓯᐊᓂᓕ ᖃᐅᔨᒪᔭᐅᔭᕆᐊᖃᖅᐳᖅ ᐱᐅᖅᓱᐊᕐᓂᕐᒧᑦ ᐱᔾᔪᑎᒋᓪᓗᒍ ᐃᓱᓕᑦᑎᕐᕕᖃᕐᓗᓂ ᐱᔭᐅᔪᓐᓇᖏᓪᓗᑎᒃ ᑭᓯᐊᓂ ᑕᒪᒃᑯᐊ ᑎᒻᒥᐊᖑᔪᑦ ᐅᑭᐅᖏ ᐊᑕᐅᓯᕐᒥ ᑐᖔᓂᑦᑐᑦ (“ᐅᑭᐊᒃᓴᒃᑯᑦ ᐊᖅᑯᓵᖅᐸᑦᑐ” ᐅᕝᕙᓗ “ᖃᐃᒐᓚᐅᓴᑦᑏᑦ)”. 

14) ᐊᒥᓱᑲᓪᓚᐅᔪᑦ ᑲᑎᒪᔭᖅᑐᕐᓯᒪᔪᑦ ᐅᖃᓚᐅᖅᑐᑦ ᑕᒪᒃᑯᐊ ᐊᖑᓇᓱᑦᑎᐅᔪᑦ ᐊᑭᓕᖅᑕᐅᖃᑦᑕᕆᐊᖃᖅᑐᑦ ᓄᐊᑕᐅᔪᓕᒫᓄᑦ ᖃᐅᔨᓴᕋᒃᓴᐅᔪᓄᑦ ᑐᓂᔭᐅᔭᕆᐊᖃᖅᑐᓂᒃ (ᑐᒃᓯᕋᖑᕙᒃᑐᓂᑐᐃᓐᓇᐅᖏᑦᑐᖅ ᓇᓄᕐᓂᒃ). 

ᐱᓕᕆᕕᐅᔪᖅ ᒫᓐᓇᔪᖅ ᑮᓇᐅᔭᖁᑎᖃᓐᖏᒻᒪᑕ ᐊᑭᓖᖃᑦᑕᕆᐊᒃᓴᖅ ᖃᐅᔨᓴᖅᑕᐅᔪᒪᔪᓕᒫᓄᑦ. ᖃᐅᔨᒪᔭᐅᔭᕆᐊᖃᖅᑐᖅ ᑕᒪᒃᑯᐊ ᖃᐅᔨᓴᖅᑕᐅᔪᒪᔪᑦ ᐱᑕᖃᕆᐊᖃᕐᒪᑕ ᑐᑭᓯᒋᐊᕈᑎᒃᓴᐅᔪᓂ ᓄᐊᑦᑎᑦᑎᐊᕐᓂᐊᕈᑦᑕ ᑕᒪᒃᑯᓂᖓ ᑐᖁᑕᐅᕙᒃᑐᓂ ᐆᒪᔪᕐᓂᒃ. ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᐊᑐᐃᓐᓇᐅᑎᑕᐅᕙᒃᑐᑦ ᐃᓱᒪᓕᐅᖅᑎᐅᔪᓂᒃ - ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ, ᐊᕕᒃᑐᕐᓯᒪᔪᓂ ᐆᒪᔪᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐊᒻᒪ ᒐᕙᒪᒃᑯᓐᓂᑦ - ᐃᑲᔪᖅᑐᐃᓇᓱᐊᖅᑐᑎᑦ ᐊᑲᐅᔪᒥ ᐆᒪᔪᓂ ᓄᓇᕗᒻᒥ ᑲᒪᑦᑎᐊᕈᓐᓇᕐᓂᕐᒧᑦ. ᑕᐃᒪᓕ ᓂᕆᐅᒋᔭᐅᕗᑦ ᑕᒪᒃᑯᐊ ᐱᖃᑕᐅᕙᑦᑐᓕᒪᑦ, ᐊᖑᓇᓱᑦᑎᐅᔪᑦ ᐱᖃᓯᐅᔾᔭᐅᓪᓗᑎᒃ, ᖃᐅᔨᒪᖁᓪᓗᒋᑦ ᑕᒪᒃᓱᒥᖓ ᐱᓕᕆᖃᑎᖃᑦᑎᐊᖅᐸᓪᓗᑎᓪᓗ ᐅᒪᔪᐃᑦ ᑲᒪᒋᔭᐅᑦᑎᐊᕐᓂᖏᓐᓄᑦ. 

15) ᐊᒥᓱᑲᓪᓚᐅᔪᑦ ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᑕᒪᒃᑯᐊ ᐊᑐᓂᑦ ᐊᖑᓇᓱᑦᑎᐅᔪᑦ ᓇᒻᒥᓂᖅ ᑎᑎᖅᓯᖃᑦᑕᕆᐊᖃᕐᓂᐊᕐᒪᑕ ᐊᕐᕌᒍᓄᑦ ᑕᓪᓕᒪᓄᑦ. 

ᑕᒪᓐᓇ ᑐᑭᓯᓂᕐᓗᒃᑕᐅᓯᒪᔪᖅ. ᑕᐃᒪᐃᑦᑕᕆᐊᖃᖅᑐᓂᒃ ᐅᖃᖅᓯᒪᔪᖃᓐᖏᑦᑐᖅ. 

16) ᐊᑕᐅᓯᖅ ᑲᑎᒪᔭᖅᑐᖅᓯᒪᔪᖅ ᐊᐱᕆᓚᐅᖅᑐᖅ ᑕᒪᓐᓇ ᖃᕐᕕᒐᓱᐊᕐᓇᐅᔪᖅ ᒪᑐᐃᖅᓴᕋᐃᒍᓐᓇᕐᒪᖔᖅ ᑕᒪᒃᑯᐊ ᖃᓪᓗᓈᓄᑦᑕᐅᖅ ᐱᓇᓱᐊᖅᑕᐅᔪᓐᓇᕐᓂᐊᕐᒪᑕ. 

ᒪᓕᓪᓗᒍ ᑲᑎᑦᑐᒋᑦ ᐊᒥᓲᓂᖏᑦ ᐆᒪᔪᖅᑕᐅᔪᓐᓇᖅᑐᓂ ᐅᓂᒃᑲᒥ ᐊᑐᓕᖁᔭᐅᔪᓂ, ᐱᐅᖅᓱᐊᓂᖅ ᐱᔾᔪᑎᒋᓪᓗᒍ ᐊᑐᓕᖁᔭᐅᓚᐅᖅᐳᖅ ᑕᒪᒃᑯᐊ ᒪᑐᐃᕐᕕᖃᖅᐸᓪᓗᑎᒃ ᖃᕐᕕᒐᓱᓐᓂᖅ ᑕᐃᒃᑯᓄᖓ ᐃᒪᐃᑦᑐᒥᑦᑐᓄᑦ W/01 ᐊᒻᒪ W/02, ᑭᓯᐊᓂ ᐱᐅᖅᓱᐊᓂᕐᒧᑦ ᐱᔾᔪᑎᓕᒻᒥ ᐱᑕᖃᓐᖏᑦᑐᖅ ᒪᑐᓯᒪᖃᑦᑕᖁᔭᐅᓗᓂ W/03-ᒥ. 

17) ᐃᓱᒪᓗᒍᑕᐅᔪᒻᒪᕆᒻᒥ ᓴᖅᑮᔪᖃᓚᐅᖅᑐᖅ ᕿᑭᖅᑖᓗᒻᒥ ᐊᔪᕐᓇᖏᑐᐃᓐᓇᕆᐊᖃᕐᓂᖓᓂᒃ ᐅᖃᐅᓯᓐᓇᒃᑯᑦ ᑐᓂᓯᖃᑦᑕᕐᓂᕐᒧᑦ ᐱᔪᓐᓇᐅᑎᓂᒃ, ᐃᓕᑕᕆᔭᐅᓯᒪᔪᑦ ᐊᑐᕐᓂᕋᖅᑕᐅᓪᓗᑎᒃ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᒥ. 

ᑕᒪᓐᓇ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ, ᐊᖏᖅᑕᐅᓚᐅᖅᑐᖅ ᑲᑎᒪᖃᑎᒌᒍᑕᐅᖃᑦᑕᒻᒪᕆᓚᐅᖅᑐᓂ ᐊᒻᒪ ᐃᑲᔪᖅᑐᖅᑕᐅᓚᐅᖅᑐᓂ ᑕᒪᕐᒥ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᑕᕐᓯᔪᖅ ᑕᒪᒃᑯᐊ ᐅᖃᐅᓯᒃᑯᑦ ᐱᔪᓐᓇᐅᒥᒃ ᑐᓂᐅᓯᓂᐅᒧᑦ ᐊᑑᑎᖃᖅᑐᑦ ᐊᒻᒪ ᐃᓄᓐᓄᑦ ᐊᑐᖅᑕᐃᓐᓇᐅᔪᓐᓇᖅᑐᑦ. 

18) ᓴᓂᑭᓗᐊᕐᒥᐅᑕᐅᔪᖅ ᑲᑎᒪᖃᑕᐅᔪᖅ ᐅᖃᓚᐅᖅᑐᖅ ᑕᒪᓐᓇ ᐱᔭᐅᔪᒫᕐᓂᐊᖅᑐᖅ ᐊᖑᓇᓱᒍᓐᓇᕐᓂᕐᒧᑦ ᐃᓱᓕᕝᕕᖃᕐᓗᓂ ᑕᓪᓕᒪᓂ ᑐᒃᑐᕙᐅᔪᓂᒃ ᐃᓄᓐᖐᑦᑐᓄᑦ ᐊᒥᓲᓗᐊᕐᒪᑦ, ᐱᑕᖃᕆᐊᖃᓐᖏᑦᑑᒐᓗᐊᖅ ᐃᓅᓐᖏᑦᑐᓄᑦ. 

ᒪᓕᓪᓗᒍ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᐊᒥᓲᓂᖏᑦ, ᐱᑕᖃᕆᐊᖃᖅᑐᔭᓐᖏᑦᑐᖅ ᐱᔾᔪᑎᖓᓂᒃ ᓴᖅᑮᓂᕐᒧᑦ ᑲᑎᑦᑐᒋᑦ ᐱᔭᐅᔪᓐᓇᖅᑐᑦ ᐊᒥᓲᓂᖏᑦ ᕿᑭᖅᑕᓂ ᑐᒃᑐᕙᖏᓐᓄᑦ, ᐊᒻᒪ ᐱᐅᖅᓱᐊᖅᑕᐅᔭᕆᐊᖃᐅᑎᖓᓂᒃ ᐱᑕᖃᕆᐊᖃᓐᖏᑦᑐᖅ ᐊᕐᕌᒍᑕᒫᑦ ᐊᖑᓇᓱᒍᓐᓇᓂᕐᒧᑦ ᓄᓇᖃᖅᑐᓄᑦ ᓄᓇᖃᖅᑐᑐᖃᐅᓐᖏᑦᑐᓄᑦ, ᐊᒻᒪ ᓄᓇᖃᓐᖏᑦᑐᓄᑦ ᑕᕝᕙᓂᕐᒥᐅᑕᐅᓐᖏᑦᑐᓄᑦ ᐊᖑᓇᓱᒃᑎᓐᓄᑦ. ᐃᓕᑕᕆᔭᐅᓯᒪᔪᖅ ᐊᒥᒐᕐᓂᖏᓐᓄᑦ ᖃᐅᔨᓴᕈᑕᐅᓯᒪᔪᑦ ᐊᒻᒪ ᐊᓯᖏᑦ ᑐᑭᓯᒋᐊᕈᑎᒃᓴᐅᔪᑦ ᑕᐃᒪᐃᑦᑐᓄᑦ. 

19) ᐊᒥᓱᑲᓪᓚᐅᔪᑦ ᐊᖑᓇᓱᒃᑎᐅᔪᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᐊᑐᖅᑕᐅᔭᕆᐊᖃᖅᑎᑕᐅᓂᖏᓐᓄᑦ ᕿᒻᒥᐅᔪᑦ ᐊᖑᓇᓱᑦᑎᓪᓗᒋᑦ ᐊᖏᔪᑕᐅᔪᓂ ᐆᒪᔪᓂᒃ (ᑐᒃᑐᐃᑦ, ᐅᒥᒻᒪᐃᑦ) ᐊᒻᒪ ᐃᓱᒪᒋᔭᐅᓚᐅᕐᒪᑦ ᑕᒪᓐᓇ ᐃᓱᒪᐃᓐᓇᕿᑎᑦᑎᖏᒻᒪᑦ ᐃᓕᖅᑯᓯᑐᖃᐅᔪᒥᒃ. 

ᕿᒻᒥᓂᒃ ᐊᑐᕐᓂᖅ ᐊᖏᔪᑕᐅᔪᓂ ᐆᒪᔪᕋᓱᓪᓗᓂ ᐊᔪᖅᑎᑕᐅᔪᖅ ᒫᓐᓇᐅᔪᖅ. ᐃᒪᐃᒻᒪᑦ, ᑕᒪᒃᑯᐊ ᕿᒻᒥᐅᔪᑦ ᐊᔾᔨᐸᓗᖏᓪᓘᓐᓃᑦ ᐸᕝᕕᓴᒐᔪᒻᒪᑕ ᐊᒻᒪ ᑕᖃᑎᑦᑎᓲᖑᓪᓗᑎᒃ ᑯᑭᓕᓐᓂᒃ, ᐊᒃᓱᕈᓕᖅᑐᑎᑦ ᐊᒻᒪ ᐃᒃᐱᓐᓇᕐᓂᖃᖅᑐᓂ ᐆᒪᔪᓐᓇᕐᓂᖓᓄᑦ ᐊᒻᒪ ᕿᑐᕐᖏᐅᕈᓐᓇᕐᓂᖏᓐᓄᑦ. ᑕᒪᒃᑯᐊ ᐊᑐᖅᑕᐅᔭᕆᐊᖃᖅᑎᑕᐅᒐᔪᓐᖏᑦᑐᑦ ᐆᒪᔪᕐᓄ ᐊᖏᔪᑎᓄᑦ ᐊᖑᓇᓱᒃᑎᓪᓗᒋᑦ ᑲᓇᑕᒥ ᐊᒻᒪ ᒥᐊᓕᒐᐃᑦ ᓄᓇᖓᓐᓂ. ᐱᔭᕆᐊᑐᒻᒪᑦ ᖃᐅᔨᓇᓱᒋᐊᒃᓴᖅ ᖃᓄᖅ ᐃᒃᐱᓐᓇᕐᓂᖃᖅᑎᒋᒐᔭᕐᒪᖔᖅ ᑕᐃᒪᐃᓕᐅᖅᐸᑉᐸᑕ ᑕᒪᒃᑯᓄᖓ ᓄᓇᕗᒻᒥ ᑯᑭᓕᓐᓄᑦ ᐆᒪᔪᓄᑦ. ᐊᑦᑕᖅᑯᓲᑎᒋᓪᓗᒍᓕ ᒫᓐᓇᐅᔪᖅ ᑕᒪᒃᑯᐊ ᑕᐃᒫᒃ ᐱᔭᐅᔭᕆᐊᖃᖅᑎᑕᐅᓐᖏᑦᑐᑦ. 

20) ᐊᑕᐅᓯᖅ ᑲᑎᒪᔭᖅᑐᖅᓯᒪᔪᖅ ᐅᖃᓚᐅᖅᑐᖅ ᑕᒪᒃᑯᐊ ᓴᓐᖐᓂᖅᐹᕆᔪᓐᓇᖅᑕᖏᑦ ᖁᑭᐅᑎᐅᔪᑦ ᐆᒪᔪᓄᑦ ᐊᖏᔫᑕᐅᔪᓄᑦ, ᑕᐃᒪᐃᓕᖓᒻᒪᑦ ᑎᑎᕈᕐᓯᒪᔪᒥ 8(5) ᐊᖑᓇᓱᓐᓂᕐᒧᑦ ᒪᓕᒐᐅᔪᓂᒃ, ᐃᒪᐃᑦᑑᔭᕆᐊᖃᖅᑐᖅ .222 ᐅᕝᕙᓗ .223. 

ᐊᖏᓂᕐᓴᐅᔪᑦ ᐊᒻᒪ ᐊᒃᑕᓇᕐᓂᒃᓴᐅᔪᑦ ᐆᒪᔪᐃᑦ, ᐃᒪᐃᒐᔪᑦᑐᑦ, ᐊᔪᕐᓇᓂᕐᓴᐅᔪᑦ ᑐᖁᑦᑕᕆᐊᖏᓐᓂᑦ ᐊᒻᒪ ᑐᖁᑲᐅᑎᒋᔭᕆᐊᖃᕐᓂᖏᓐᓄᑦ ᐊᑦᑕᓇᐃᕐᓯᒪᓂᕐᒧᓪᓗ ᐊᑐᓕᖁᔭᐅᔪᖅ ᑕᒪᒃᑯᐊ ᓴᓐᖐᓂᖅᐸᕆᔪᓐᓇᖅᑕᖏᑦ ᑕᐃᒪᐃᑦᑐᓄᑦ ᐆᒪᔪᓄᑦ ᐃᒪᐃᑑᓗᑎᒃ .243 ᓴᓐᖏᓂᖓ ᐅᕝᕙ 6mm. 

21) ᐊᑕᐅᓯᖅ ᑲᑎᒪᔭᖅᑐᕐᓯᒪᔪᖅ ᐊᐱᕆᓚᐅᖅᑐᖅ ᐅᕿᓐᓂᖅᐹᕆᔪᓐᓇᖅᑕᖓ ᐱᓯᒃᓯᓐᓄᑦ ᖃᑦᑎᓐᓇᕈᕆᐊᖅᑕᐅᓗᓂ ᐃᓕᓐᓂᐊᖅᑎᑦᑎᓂᕐᒧᑦ ᐅᕕᒃᑲᐅᓂᕐᓴᐅᔪᓄᑦ ᐊᖑᓇᓱᒃᑎᓐᓄᑦ ᑲᒪᔪᓐᓇᖏᑦᑐᐃᓐᓇᕆᐊᖃᖅᑐᓄᑦ ᐊᖏᕐᓂᓴᐅᔪᓂᒃ ᐱᓯᒃᓯᓂᒃ. 

ᐃᒪᐃᖁᔭᐅᔪᖅ ᐅᕿᓐᓂᖅᐸᕆᔪᓐᓇᖅᑕᖓ ᐱᓯᒃᔨᐅᔪᑦ ᒪᓕᑦᑐᖅ ᒪᓕᒃᑕᐅᒐᔪᒃᐸᑦᑐᓂ ᑐᕌᖓᑎᑕᐅᔪᑦ ᐊᓯᖏᓐᓂ ᑲᓇᑕᒥ ᐊᕕᒃᑐᖅᓯᒪᔪᓂ. ᐅᕿᓐᓂᖅᐹᖏᑦ ᐋᖅᑭᒃᑕᐅᓯᒪᔪᑦ ᒪᓕᑦᑐᒋᑦ ᑐᖁᑦᑎᑲᐅᑎᒋᔪᓐᓇᓂᕐᓴᐅᖁᓪᓗᒋᑦ, ᑕᐃᒪᐃᑦᑕᕆᐊᖃᖅᑐᑎᓪᓗ ᑐᖁᑲᐅᑎᒋᓗᑎᒃ ᐊᒻᒪ ᑭᒃᑯᑐᐃᓐᓇᕐᓄᑦ ᐊᑦᑕᕐᓇᐃᕐᓯᒪᖁᓪᓗᒋᑦ. 

22) ᐊᒥᓱᑲᓪᓚᐅᔪᑦ ᑲᑎᒪᔭᖅᑐᕐᓯᒪᔪᑦ ᐅᖃᐅᓯᖃᓚᐅᖅᑐᑦ ᐃᓱᒫᓗᒍᑎᒋᔭᒥᓂᒃ ᐃᑲᕐᕋᓂᒃ 6-ᓂᒃ ᐅᑕᖅᑭᔭᕆᐊᖃᖅᑐᑦ ᑕᐃᒃᑯᓄᖓ ᓇᓐᓂᐊᖅᑐᓄᑦ ᖃᓪᓗᓈᓂᒃ (ᓇᓗᓇᐃᖅᑕᐅᓯᒪᔪᖅ ᐃᓚᖓᓂ 12(1) ᐊᖑᓇᓱᓐᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ ᑕᒪᓐᓇ ᐊᑯᓂᐅᓗᐊᕆᔭᐅᓪᓗᓂ. ᐅᖃᖅᑐᖃᓚᐅᓐᖏᑦᑐᖅ ᑭᓱᒥᒃ ᐱᔾᔪᑎᖃᕐᒪᖔᑕ ᐊᒻᒪ ᖃᓄᐃᖁᔨᒻᒪᖔᕐᒥ ᐅᖃᖅᑐᖃᓚᐅᕋᓂ. 

ᒫᓐᓇᐅᔪᖅ ᒪᓕᒐᕐᒥ ᐃᓱᓕᕝᕕᖃᖅᑎᑕᐅᒻᒪᑕ ᐊᑐᖅᑕᐅᓂᖏᓐᓄᑦ ᑕᒪᒃᑯᐊ ᐊᐅᓚᐅᑎᖃᖅᑐᑦ ᐃᖏᕐᕋᔾᔪᑕᐅᔪᑦ ᓇᓐᓂᐊᕈᔾᔨᔪᖃᖅᑎᓪᓗᒍ. ᑕᐃᒪᐃᑦᑕᕆᐊᖃᖅᑐᖅ ᐊᑐᓕᖅᑎᑕᐅᖁᓪᓗᒋ ᑲᓇᑕᒥ ᐱᔭᕆᐊᖃᖅᑕᖏᑦ ᒪᓕᓪᓗᒋᑦ ᒪᓕᒋᐊᖃᖅᑎᑕᐅᓯᒪᔪᑦ ᓯᓚᕐᔪᐊᒥ ᐊᖏᖃᑎᒌᒍᑕᐅᔪᖅ ᓇᓄᕐᓄᑦ ᐊᒻᒪ ᓇᔪᖅᐸᑦᑕᖏᓐᓄᑦ. 

ᒪᓕᒐᐅᔪᖅ ᐊᑐᕈᓐᓇᑎᑦᑎᖏᒻᒪᑦ ᐊᐅᓚᐅᑎᖃᖅᑐᓂᒃ ᐃᖏᕐᕋᓲᓂᒃ ᐃᖏᕐᕋᔾᔪᑕᐅᓂᐊᕐᓗᑎᑦ ᐊᓯᕝᕙᒧᑦ, ᑕᕝᕙᓐᖓ ᐊᖑᓇᓱᓐᓂᖅ ᐱᒋᐊᕋᔭᕐᒪᖔᖅ ᕿᒧᒃᓯᒃᑯᑦ ᐅᕝᕙᓗ ᐱᓱᓪᓗᓂ. ᒫᓐᓇᒫᒃᑯᑦ ᐊᕐᕌᒍᓂ ᐃᓚᖏᑦ ᐊᐅᓪᓚᐅᔾᔨᔨᐅᔪᑦ ᐊᑐᖃᑦᑕᖅᓯᒪᔪᑦ ᐃᖏᕐᕋᓲᓂ ᐊᑐᖅᑐᑎᒃ ᓇᓐᓂᐊᕈᔾᔨᓪᓗᑎᒃ, ᑭᓯᐊᓂ ᑕᐃᒪᐃᑎᓪᓗᒍ ᑕᒪᒃᑯᐊ ᐊᐅᓚᐅᑎᖃᖅᑐᑦ ᐊᑐᖅᑕᐅᑎᑕᐅᑎᓪᓗᒋᑦ ᐊᖑᓇᓱᓐᓂᕐᒧᑦ, ᐅᕝᕙᓗ ᐊᑕᐃᓐᓇᐅᑎᑦᑎᓪᓗᑎᒃ ᐊᑲᕐᕆᓂᕐᒧᑦ ᐊᖑᓇᓱᓐᓂᕐᒧᑦ, ᒪᓕᓐᖏᒻᒪ ᒪᓕᒃᑕᐅᔭᕆᐊᖃᖅᑐᒥᒃ ᒪᓕᒐᕐᒥ ᐊᒻᒪ ᓯᓚᕐᔪᐊᒥ ᐊᖏᖃᑎᒌᒍᑕᐅᓯᒪᔪᒥᒃ. ᐅᖃᖅᑎᔭᕆᐊᖃᕐᓂᖓ ᑕᐃᒪᐃᖁᔭᐅᔪᖅ ᓇᓗᓇᐃᖅᑕᐅᑦᑎᐊᕐᓂᐊᕐᒪᑦ ᐊᖑᓇᓱᒍᔾᔨᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ, ᐊᒻᒪ ᐃᑲᔪᖅᑐᐃᓂᕐᒧᑦ ᒪᓕᒃᑕᐅᖃᑦᑕᕐᓂᐊᕐᒪᑕ ᒪᓕᒐᐅᒧᑦ ᐊᒻᒪ ᓯᓚᕐᔪᐊᒥ ᐊᖏᖃᑎᒌᒍᑕᐅᔪᖅ. 

23) ᑲᑎᒪᔭᖅᑐᕐᓯᒪᔪᑦ ᐊᐅᓱᐃᑦᑐᒥᒃ ᐊᒻᒪ ᖃᐅᓱᐃᑦᑐᒥᒃ ᐃᑲᔪᖅᑐᐃᓚᐅᓐᖏᑦᑐᑦ ᒪᑐᓯᒪᖃᑦᑕᕐᓂᕐᒧᑦ ᐊᖑᓇᓱᓐᓂᕐᒧᑦ ᐅᑭᐅᖅᑕᖅᑐᒥ ᐊᒪᕈᕐᓄᑦ. 

ᐱᓕᕆᕕᐅᔪᖅ ᐃᒪᐃᒍᓐᓃᖅᑐᖅ ᒪᑐᒪᖃᑦᑕᕈᓐᓃᕐᓗᑎᒃ ᐊᒪᕈᕋᓱᐊᕐᓂᕐᒧᑦ. 

24) ᑲᑎᒪᔭᖅᑐᖅᓯᒪᔪᑦ ᐊᐅᓱᐃᑦᑐᒥᒃ ᐃᑲᔪᖅᑐᐃᓚᐅᓐᖏᑦᑐᑦ ᓇᓗᓇᐃᔭᖅᑕᐅᓂᖏᓐᓄᑦ ᐅᒥᒻᒪᐅᔪᑦ ᐊᒥᓲᓂᖏᑦ ᐊᐅᓱᐃᑦᑑᑉ ᕿᑭᖅᑕᖓᓂ. ᐅᖃᖅᑐᖃᓚᐅᖅᑐᖅ ᑕᒪᒃᑯᐊ ᒫᓐᓇᐅᔪᖅ ᑲᒪᒋᔭᐅᖃᑦᑕᕐᓂᖏᑦ ᐃᑲᔪᖅᑐᖅᑕᐅᓐᖏᒻᒪᑕ ᓄᓇᓕᐅᔪᓂ, ᐊᒻᒪ ᖃᐅᔨᒪᔭᐅᔭᕆᐊᖃᖅᑐᑦ ᑕᕝᕙᖓᑦᓴᐃᓇᕐᓯᒪᒻᒪᑕ, ᐱᖓᓱᓕᖅᑲᖓᓐᖏᒻᒪᑕ ᖃᑦᑎᓐᓇᒍᑕᐅᓪᓗᑎᒃ.

ᐱᓕᕆᕕᐅᔪᖅ ᐋᖅᑭᒋᐊᕆᓯᒪᓕᖅᑐᖅ ᖃᑦᑎᐅᓂᖏᓐᓄᑦ ᓇᓗᓇᐃᕐᓯᓂᕐᒧᑦ ᐊᒻᒪ ᖃᓄᖅ ᑕᒪᒃᑯᐊ ᐅᒥᒻᒪᐅᔪᑦ ᑲᒪᒋᔭᐅᓂᖏᓐᓄᑦ ᒪᓕᑦᑎᐊᓂᕐᓴᐅᓂᐊᕐᒪᑕ ᐅᖃᐅᓯᕆᔭᐅᕙᒃᑐᓂᒃ ᐊᐅᓱᐃᑦᑐᕐᒥᐅᑕᐅᔪᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ. ᐱᓗᐊᖅᑐᒥᒃ, ᒫᓐᓇᐅᔪᖅ ᐊᑐᖅᑕᐅᖁᔭᐅᔪᖅ ᐃᓗᓕᖃᕐᒪᑦ ᑕᕝᕙᖓᑦᓴᐃᓈᕐᓯᒪᔪᓂᒃ  ᓇᓗᓇᐃᒃᑯᑕᓕᓐᓂ (MX/05-GF, ᐃᓗᓕᖃᖅᑐᖅ ᑕᐃᒃᑯᓂᖓ ᐱᖓᓲᓚᐅᖅᑐᓂ ᐊᔾᔨᒌᓐᖏᑦᑐᓂ ᑕᕝᕙᖓᑦᓴᐃᓈᕐᓯᒪᓐᖏᑦᑐᓂᒃ ᓂᒋᖅᐸᓯᐊᓂ ᐊᐅᓱᐃᑦᑑᑉ ᕿᑭᖅᑕᖓᑕ. 

